
Svar til § 52 a fyrispurning nr. 31/2020 frá Beintu Løwe Jacobsen, løgtingsmanni 
 
Fyrispurningur um veðurstovnin, settur landsstýrismanninum í fiskivinnumálum, 
Jacob Vestergaard (at svara skrivliga eftir TS § 52 a) 
 

1. Hvar skal føroyski veðurstovnurin liggja? 

2. Hvussu nógv fólk verða knýtt at veðurstovninum? 

3. Nær letur veðurstovnurin upp við øktum virksemi? 

 
 
Svar: 
 
Til spurning 1 
Støða er ikki tikin til, hvar føroyski veðurstovnurin skal liggja. 
 
Til spurning 2 
Tað er ikki gjørligt at geva eitt ítøkiligt svar fyrr enn fígging av ætlanini er samtykt og játtað. 
Tó kann eg kunna um, at eftir mínari meting, so skal miðast eftir tveimum veðurfrøðingum 
í fyrstu atløgu, umframt tí starvsfólkaorku, ið er neyðug til tess at veita og menna 
tænastuna. 
 
Til spurning 3 
Menningin av ætlanini tekur støði úr frágreiðing frá apríl 2019, sum ein serfrøðingabólkur 
hevur gjørt. Í innleiðsluni skrivar bólkurin: “við eini meirupphædd uppá góðar 3 mió. kr. er 
møguleiki at fáa byrjan á eina dagførda, útbygda og nøktandi føroyska veðurtænastu við betri og meira 
álítandi veðurforsøgnum fyri allar Føroyar og føroysk áhugaøki, betri miðling og luttøku í kanningum og 
granskingum av veðri, veðurlagi og veðurlagsbroytingum til gagns fyri sjóvinnu, flogferðslu, tilbúgving og tað 
føroyska samfelagið sum heild”. 
 
Fyrsta stigið í ætlan míni er at fáa fígging til vega. Eg vóni, at hetta stigið er rokkið 1. januar 
2021.  

Sjálvt arbeiðið at menna stovnin verður ætlandi gjørt í neyvum samstarvi millum 
serfrøðingabólkin og umboð fyri myndugleikan, tað veri seg umboð fyri Fiskimálaráðið, 
Vørn ella Havstovuna.  
 
Arbeiðið at menna tænastuna skal byrja sum skjótast, eftir at fígging er fingin til vega. Tað 
er ikki møguligt siga, nær stovnurin letur upp við øktum virksemi, áðrenn ítøkiliga arbeiðið 
at menna tænastuna er skipað. Eg ætli mær tó at tryggja, at rætta arbeiðsorkan verður tøk til 
at menna og seta ætlanina í verk, soleiðis at ítøkilig úrslit við øktum virksemi gerast sjónlig 
skjótast til ber.  
 
Frágreiðingin, ið víst verður til í hesum svari, er tøk á heimasíðuni hjá Fiskimálaráðnum 
www.fisk.fo / kunning / frágreiðingar og álit. 
 
 
 

Jacob Vestergaard 
landsstýrismaður 

